
ZESTOAKO UDALA

UREPELE ETA ZESTOA HERRIEN SENIDETZE AKORDIOA
Aurkezpena:
Urepele eta Zestoako alkateek, bakoitzak bere herriaren izenean,
Adierazten dute:
Manuel Olaizola Urbieta “Uztapide” eta Fernando Aire Etxart “Xalbador” euskal kulturaren
erreferentzia nagusi izanak eta biek zuten adiskidetasuna gaurko egunera ekarriaz, bi herrien

laguntasuna bultza eta eraiki nahi dugu.

Izan ere, bi udalerrien elkarlanaren eta harremanen ondorio izango direlako, gure kultura, gure
hizkuntza eta gure lurrarekiko lotura eta onura.

Beraz, helburu hauek lortzeko bi herrien arteko benetako senidetasun eta elkarlaguntza harremanak
egin nahi ditugu eta horretarako ondorengo akordioa sinatzen dugu:

LEHENA, harremanak eta adiskidetasuna sustatzea

Urepele eta Zestoaren arteko senidetzeak, adiskidetasuna eta bi komunitateen arteko harreman
sendo eta iraunkorra sustatzea du helburu.

BIGARRENA, kultura trukea

Senidetzeak, udalerrien arteko kultura trukea sustatzeko zubiak eraikiko ditu. Bi komunitateen
aniztasuna eta ezagutza aberasten lagunduko duten kultura jarduerak antolatuko dira.

HIRUGARRENA, garapen ekonomikoa ingurumena ardatz harturik

Garapen ekonomikoan elkar laguntzeko eta esperientziak partekatzeko aukerak sortu nahi dira.
Bereziki, tokiko ekonomia indartzera eta kanpoko produktuekiko mendekotasuna murriztera
bideratuak daudenak, gure kultura eta ingurumenaren iraunkortasuna zainduaz, euskal nortasunaren
eta ingurune naturalaren arteko lotura aitortuaz.

LAUGARRENA, nortasun partekatuaren kontzientzia sustatzea
Urepele eta Zestoaren artean, kultura, historia eta hizkuntza oinarri hartuta, euskal kulturaren parte

izatearen kontzientzia eta harrotasuna sustatu nahi dugu, belaunaldi berriei gure tradizio eta balio
kulturalak gorde eta transmititzearen garrantzia azpimarratuz.



BOSGARRENA, euskal kultur ondareari balioa ematea

Zestoan eta Urepelen dagoen kultur-ondare aberatsari balioa ematea, artea, musika, dantzak eta
bertako beste kultur-adierazpen batzuk barne, bi herriak batzen dituen altxor partekatu gisa.

SEIGARRENA, iraupena

Senidetze akordio honen iraupena mugagabea izango dela eta indarraldia bi udalerrien borondateak
zehaztuko duela adosten dugu.

Adierazitako borondatearekin agiri hau sinatzen dugu bi alkateok:

Urepeleko Auzapeza Zestoako Alkatea

Xole Aire Mikel Arregi Urrutia



